
Suġġett: Eżenzjoni mill-protezzjoni tal-privattiva biex titħaffef il-produzzjoni tal-vaċċin fl-UE

Il-pandemija tal-COVID-19 li għaddejja bħalissa titlob l-espansjoni urġenti tal-kapaċità tal-produzzjoni 
tal-Ewropa tal-vaċċin. Ħafna Stati Membri diġà għandhom il-ħiliet u t-teknoloġiji biex jipproduċu dan il-
vaċċin, iżda għad hemm limitazzjonijiet legali li jżommuhom milli jibdew jipproduċu barra mill-
kumpaniji farmaċewtiċi li għandhom il-privattivi rispettivi.

Dawn il-privattivi huma għodda meħtieġa għall-protezzjoni tal-proprjetà intellettwali, iżda fiċ-
ċirkostanzi attwali qed jillimitaw l-isforzi biex jiġi evitat it-tixrid tal-virus, u qed idewmu l-aċċess għal 
trattament li jsalva l-ħajja għal ħafna ċittadini Ewropej.

L-Artikolu 31 tal-Ftehim dwar l-Aspetti tad-Drittijiet tal-Proprjetà Intellettwali relatati mal-Kummerċ 
(TRIPS) jipprevedi d-dritt li jiġi rranġat l-użu ta' privattivi f'emerġenza mingħajr l-awtorizzazzjoni tad-
detentur. Fil-livell tal-UE hemm ukoll il-possibbiltà li jiġi attivat l-Artikolu 122 tat-TFUE, li jagħmilha 
possibbli li jsir intervent f'każ ta' diffikultajiet fil-provvista ta' ċerti prodotti.

• Il-Kummissjoni biħsiebha tuża dawn l-għodod jew għodod oħra biex tħaffef il-produzzjoni tal-vaċċin 
fl-Ewropa?

• X'miżuri oħra biħsiebha tieħu biex tilħaq dan l-għan?

